በልዩ ትምህርት ጉዳዮች ላይ ድርድር ማድረግ አስቸጋሪ በሚሆንበት ጊዜ 

ሽምግልና
 
ሽምግልና ውይይቱን 
ትኩረት ያደረገ እና ውጤታማ ያደርገዋል፣ ጉዳዮችን ያብራራል፣ 
ክፍተቱን ለማጥበብ ይረዳል እንዲሁም ውጤቶችን 
ያስገኛል!
 የቨርጂኒያ የትምህርት መምሪያ
የልዩ ሕዝብ መምሪያ
 
ሽምግልና ምንድን ነው? 
ወላጆች እና የትምህርት ቤት ሰራተኞች በወላጅ እና በትምህርት ቤት መካከል በሚደረገው ድርድር ላይ እንዲረዳቸው ገለልተኛ፣ የማያዳላ እና የሰለጠነ አደራዳሪ በፈቃደኝነት መጠየቅ ይችላሉ። ጉዳዮችን ለማብራራት፣ በልጁ ፍላጐቶች ላይ ለማተኮር፣ ሊሆኑ የሚችሉ መፍትሄዎችን ለመዳሰስ እና ለመገምገም በሚስጥራዊ ሁኔታ ስብሰባን ለመጥራት እና ለማካሄድ የሚደረግ ድጋፍ ሽምግልና ነው። 
ሸምጋዩ ማን ነው? 
ሸምጋዮች የሰለጠኑ ገለልተኛ የሆኑ፣ ሰዎች እርስ በእርስ እንዲደማመጡ እና እንዲግባቡ እንዲሁም በልዩ ትምህርት ውስጥ አስቸጋሪ ለሆኑ ጉዳዮች መፍትሄዎችን ለማግኘት በጋራ እንዲሠሩ በመርዳት የተካኑ ናቸው። ሸምጋዮች ለማንም የጠበቃነት ሚናን አይጫወቱም፣ ነገር ግን በድርድር ሂደት ውስጥ ሁሉንም ሰው ይደግፋሉ እንዲሁም ይረዳሉ። 
ሽምግልናን መምረጥ ምን ዓይነት ጥቅሞች አሉት?
የልጁን ልዩ ፍላጎቶች፣ እድገት ወይም ተገቢ ፕሮግራም በተመለከተ አመለካከታቸው ግጭት ውስጥ ላለ በዚህም ሳቢያ የጋራ እቅድ ለማውጣት አስቸጋሪ ለሆነባቸው ሰዎች ወቅታዊ እና ውጤታማ የሆነ ጣልቃ ገብነት ይሰጣል።
ይህ ቀለል ያለ እና በቀላሉ ጥቅም ላይ የሚውል ሂደት ሲሆን ሰዎች በልጆች ወቅታዊ ፍላጎቶች ላይ እንዲያተኩሩ፣ ቁልፍ ጉዳዮችን እንዲመረምሩ እና ተግባራዊ መፍትሄዎችን እንዲያዘጋጁ በመርዳት ረገድ የተረጋገጠ ውጤታማነት አለው።
ሽምግልና ሰዎች አንዳቸው የሌላኛቸውን ፍላጎቶች እና ስጋቶች እንዲገነዘቡ ይረዳል። አዳዲስ መረጃዎችን የሚያገኝ እና አዲስ አስተሳሰብን የሚያበረታታ ነው። የሰዎችን ምርጥ የድርድር እና የችግር አፈታት ክህሎቶች ያካትታል። ሽምግልና የጋራ እቅድ ማውጣት የሚቻልበትን ሁኔታ ለመፍጠር በሰዎች መካከል ውጤታማ የሥራ ግንኙነቶችን እንደገና ለማቋቋም ወይም ለማቆየት ይጥራል። 
 ሸምጋዩ ምን መደረግ እንዳለበት ይወስናል? 
ማንኛውም ውሳኔ በወላጆች እና በትምህርት ቤት ሰራተኞች መካከል በፈቃደኝነት በሚደረግ ስምምነት ይሆናል። ሸምጋዩ ስምምነት ሊደረስባቸው የሚችሉ ነጥቦችን ለመለየት በንቃት ይረዳል። ሽምግልናን ለመሞከር ሲመርጡ የተደረሰበትን ስምምነት ለመቅረጽ፣ ለመምረጥ እና ለመስማማት የሚጫወቱትን ሚና አይተውም። 
በሽምግልና ወቅት ምን ይከናወናል? 
እያንዳንዱ ክፍለ ጊዜ ጠቃሚና አስፈላጊ የሆነውን ነገር በሚመለከት በሸምጋዩ ግምገማ ላይ በመመርኮዝ የተለየ ይሆናል፣ ነገር ግን ሁሉም ክፍለ ጊዜዎች የሚከተሉትን የጋራ አካላት ይይዛሉ፦
· መግቢያ፣ የሂደቱን ቅርጸት፣ ሚናዎች እና ግቦች የሚገልጽ፤
· የችግሮች መግለጫ፣ ሸምጋዩ የሁሉንም  ወገኖች ዋነኛ አሳሳቢ ስጋቶች ሲያነሳ፤ 
· የተነሱ ጉዳዮችን መመርመር፣ ሸምጋዩ ሰዎች ከደረሱባቸው መደምደሚያዎች በስተጀርባ ያለውን አስተሳሰብ የሚያሰፉ ጥያቄዎችን ሲጠይቅ፤ 
· የመፍትሄ አማራጮችን መመርመር፣ ሸምጋዩ ከመገምገሙ በፊት ሊፈጠሩ የሚችሉ ውጤቶችን እንዲመረምሩ ሲጠይቅ፤ እና 
·ስምምነት ወይም ሀቀኛ አለመግባባትን የሚያሳዩ አማራጮች ላይ  መድረስ ወይም መገምገም።
ሽምግልና ከዳኝነት የሚለየው እንዴት ነው?
ሽምግልና መደበኛ ባልሆነ መንገድ የሚካሄድ በፈቃደኝነት እና በሚስጥር የሚደረግ ሂደት ነው። ሸምጋዩ ጉዳዮችን በማንሳት ሰዎች የራሳቸውንም ሆነ የሌሎችን ሃሳቦች እንደገና እንዲመረምሩ በመርዳት ንቁ ሚና ይጫወታል። 
ችሎቱ የሚዘጋጀው ይበልጥ መደበኛ የሆነ፣ ማስረጃን የሚያረጋግጥ ሂደት እንዲሆን ተደርጎ ሲሆን ሁሉም አካላት ቃላቸውን በመሐላ ለችሎት ሹም ይሰጡና ዳኛው ደግሞ በቀጣይ ምን እንደሚደረግ ውሳኔ ይሰጣል። በልዩ ትምህርት ሽምግልና ድረ-ገጻችን ላይ ዝርዝር ንጽጽር  ይመልከቱ። 
ሽምግልና በሚደረግበት ጊዜ ተሟጋች ወይም ጠበቃ ያስፈልገኛል? 
ስለ ሕጋዊ መብቶችዎ በደንብ ማወቅ እና የልጁን ፍላጎቶች ወክለው የማቅረብ ችሎታዎ ላይ እምነት ሊኖርዎት ይገባል። ወደ ሽምግልናው ጠበቃ ማምጣት አያስፈልግዎትም ነገር ግን እነዚህን ግለሰቦች ለማምጣት ከፈለጉ ያን ማድረግ ይችላሉ። 
ሽምግልና ምን ያህል ያስከፍላል?
የሸምጋዩ ወጪ የሚከፈለው በቨርጂኒያ የትምህርት መምሪያ ነው። የሽምግልና ሥርዓቱን የሚጠቀሙ ከሆነ ብቸኛው ወጪዎ በሽምግልና ላይ ያሳለፉት ጊዜ ነው። 
የሽምግልና ስምምነት ሁኔታ ምን ይመስላል? 
በወላጅ እና በተፈቀደለት የትምህርት ቤት ተወካይ የተፈረመ የጽሑፍ ስምምነት በማንኛውም የግዛት ፍርድ ቤት ወይም ብቁ ባለስልጣን አልያም በአሜሪካ የአውራጃ ፍርድ ቤት ተፈጻሚ የሚሆን ውል ነው።
ሽምግልናው ስምምነት ላይ ካልደረሰስ?
የቀሩ ጉዳዮችን ለመፍታት ሌሎች መንገዶችን መከተል ይችላሉ፣ ይህም ድርድርዎን መቀጠል፣ ቅሬታ ማቅረብ ወይም ተገቢውን ሂደት መጠየቅን ያጠቃልላል። ብዙውን ጊዜ ሰዎች ከስብሰባው በኋላ ስምምነት ላይ እንዲደርሱ በሚያበረታታ መንገድ ሽምግልናው ውይይቱን ግልጽ ወይም ትኩረት ያለው ያደርገዋል። ይህ ብዙውን ጊዜ የሚከሰት በመሆኑ ለቀጣይ ውይይት በሩ ክፍት እንዲሆን ማድረጉን ጥሩ ልምድ ያደርገዋል። 
ሽምግልናን እንዴት መጠየቅ እችላለሁ? 
ወላጆች እና የትምህርት ቤት ሠራተኞች ሽምግልና ለመሞከር ከተስማሙ ይካሄዳል። በውሳኔው ከተስማሙ በኋላ ሁለቱም ወገኖች ለቨርጂኒያ የትምህርት መምሪያ የመጠቂያ ቅጽ ይልካሉ። መምሪያው ሸምጋይ ይመድባል፣ እሱም ሽምግልና የሚጠይቁትን ወገኖች በማነጋገር የሽምግልና ስብሰባውን ያዘጋጃል። 
ለሽምግልና እንዴት መዘጋጀት አለብኝ? 
የሽምግልናው ዓላማ በተለይ ለተማሪው በወላጆች እና በትምህርት ቤት ሠራተኞች መካከል በሚነሱ ጉዳዮች ላይ ውጤታማ ድርድሮችን መፈለግ ነው። ሽምግልና የጋራ ጉዳዮችን ለመወያየት እና የተደረሰባቸው መደምደሚያዎችን እንደገና ለመመርመር እድል ይሰጣል። ለድርድርዎ ዝግጅት እንዴት እንደሚዘጋጁ ጠቃሚ ምክሮችን ለማግኘት በልዩ ትምህርት ሽምግልና ድረ-ገፃችን ላይ ባለ አንድ ገጽ ቁልፍ ነጥቦች 
ን ይመልከቱ፦ book1cvr( virginia.gov) 


በልጅዎ የልዩ ትምህርት 
ድጋፍ ዙሪያ ሊከሰቱ ስለሚችሉ አለመግባባቶች ተጨማሪ መረጃ ከፈለጉ እባክዎ የሚከተሉትን 
ያነጋግሩ፦ 
የሽምግልና አገልግሎቶች አስተባባሪ
የአለመግባባቶች አፈታት እና አስተዳደራዊ አገልግሎቶች
የቨርጂኒያ የትምህርት መምሪያ
የፖስታ ሳጥን 2120 
Richmond፣ VA 23218-2120
 
ስልክ፦804-750-8143
ድምጽ/መልዕክት ማስተላለፊያ፦ 1-800-292-3820
የጽሑፍ መልእክት ተጠቃሚዎች ለመልዕክት ማስተላለፊያ ሰርቨር 711 ላይ ይደውሉ
ኢሜይል፦ mediation@doe.virginia.gov
ፋክስ፦ 804-786-8520
ድረ-ገጽ፦ https://doe.virginia.gov/programs-services/special-education/resolving-disputes/special-education-mediation

